
Allah Ta'ala ne farmaya:

"Jo shakhs naik amal karey khwah mard ho ya aurat basharte
ki wo momin ho to hum usay pakeeza zindagi basar
karayenge aur (aakhirat mein) unke behtareen aa’'maal ke
mutaabiq unhein unka ajr bhi ata karenge”. [Surah an-Nahl 97]

1. Tavheed wa imaan ke bagair 'amal magbool nahin

Allah Ta'ala ne farmaya:
Jo koi nek aamaal kare ba-shart ye ke wo momin ho to us ki koshish ki

na qadri nahi ki jaayegi aur yageenan hum us (ke har amal) ko likh rahe
hain. [Surah Al Ambiya 94]

Hazrat Ayesha & farmaati hain:

Main ne poocha: Aye Allah ke Rasool £, Ibne Jud'aan jahiliyyat mein
rishtedaron se sila rehmi karta tha, masaakeen ko khilata tha, kya us ka
ye amal usey (aakhirat mein) faida dega? Aap % ne farmaayaa: Nahi,
usey faida nahi dega. Kyunki us ne kisi din bhi ye na kaha ke Aye mere

Rab qgiyaamat ke din meri khataon ko bakhsh de. [Muslim]

Allah Ta’ala ka farman hai:

Apne Rab se kufr karne walon ki misaal aisi hai ke un ke aamaal bas

raakh ke us dher ki tarah hai jise aandhi wale din ek tez hawa udaa le

jaaye. Jo kuch bhi (amal) unhon ne kamaya (Qiyaamat ke din) us mein

se kuch bhi un ke haath na aayega. Yahi par’le darje ki gumraahi hai.
[Surah Ibrahim 18]

Allah Ta’ala ka farman hai:
(Aye Nabi,) Aap ki taraf bhi aur un (Ambiya) ki taraf bhi jo aap se pehle
guzar chuke hain is baat ki wahi ki ja chuki hai ke agar tum ne shirk kiya

to tumhara saara amal barbaad kar diya jaayega aur tum khasara

uthaane walon mein se ho jaaoge. [Surah Az Zumar 65]

Ahnaf & riwaayat karte hain ke:
Umar bin Khattab £ ne farmaayaa: Qaum ke sardaar banne se pehle

pehle deen ki gehri samajh haasil kar lo. [Bukhari]

Sa’eed bin Abdul Aziz 5 farmaate hain ke:
Umar bin Abdul Aziz & ne Ahle Madina ko khat likha to us mein kaha: Jo

shakhs ilm ke bagair hi ibaadat mein lag jata hai Wo islah se zyada

fasaad hi paida karta hai. [Darmi] (Saheeh)

Hasan Basri & farmaate hain:

Ilm ke bagair hi amal karne wale ki misaal us shakhs ki tarah hai jo
(manzil tak le jaane wale) raaste ko chod kar chalna shuru kar de. Ilm ke
bagair amal karne wala islah se zyada fasaad hi paida karta hai. Is liye
tum ilm is tarah haasil karo ke ibaadat ko nugsaan na ho aur ibaadat
mein is tarah lago ke ilm ka nugsaan na ho. Is liye ke ek gaum aisi guzar
chuki hai ke jis ne ibaadat ko liya aur ilm ko chod diya to is ka anjaam
ye hua ke wo (apni jahaalat mein) Ummate Muhammad hi ke khilaaf
talwaar le kar (jang ke liye) nikal pade. Agar Wo ilm haasil karte to Wo
ilm unhein us galat kaam par aamaada na karta jo unhon ne kiya.

[Jaame Bayaan ul 1lm]



do b ol e

PSR 3;5 2 4 Jj:;g 5

Olasids g w4 Ba] o Jlab s 4o

36 V[5] ot 25 ) Jply 358 e A Jg e fad s
(o BELS JLiab i asd e § B e (3
RS ENROH SRR NPT JPREIER SR N
(5 S G J.d S c«{_}.iﬁ? CJ:D cJ..d 2z At w*
DLl 55 6] gale [5] 148 5B bl Uy i ol 483 Jw
QT3 2o Blas 125 G \Jé\“g 3K el ) e a6
Wi JaS B 1851 7 sy Gl 35 4851 7

(e gl B 1§ olrl Gl 35 dh g

Pledis gl g 3 § izl uls G5 Mt 7
(lisls B3 3k 1as SR 13y ] (gl sl g GlB ab £
Ol 3 Li22d55) fé\s Ch 1R G Cladll g

ek Bldis [(Yav) - go lall ip = 1oy Ol ]

SNy sl
1] Bz T ,;"J}i,tugdpui.;!’_z_ugy/‘"ub;” v,
STt e s $adrs bl E U o S2nifbl e B2
MEFLLPy e Ao inilf e U1l 26 ke L1 TSP
wa@fﬂﬁc—iu-u’%ﬂJﬁéﬁﬂiuéf’u’w'ﬁﬂbﬁ%w-ﬂuf
Pl e Amde Gl A FEA T T T e S
P JIEIT WA T EU AU e St U f S
UM I e s L LTI T Sl L

[V wle]

[vov ois¥i :+] |

¢

¢l

[var ois¥ =] "
[1yoy olisay) ]
1

(C"“’) [/\o'k >



“iLJV'_,»,:g@_ui";@dmim/quj%(.@)g SN o o2
Al e bt E sty SIS B P = QT Sl e 5
e Ut I e i5) s Sos e ) fevts e B Nt S (e E4)
LAy =[S st L BN e i) fros Soir i) Al %
RGN 0 E S EF e S En AL P oS

(Fisw S

Abu Hurairah £ farmaate hain ke:

Allah ke Rasool # masjid mein tashreef laaye. Aap ke baad hi ek aur
shakhs masjid mein aaya aur namaz padhne laga. [Us ne na ruku theek
se adaa kiya aur na hi sajdal. Namaz ke baad Wo Allah ke Rasool #& ki
khidmat mein aaya aur aap ko salaam kiya. Aap ne us ke salaam ka
jawab diya aur us se kaha: Wapas jao aur phir se namaz padho kyunki
tum ne namaz nahi padhi. Is par Wo shakhs wapas gaya aur usi tarah
namaz padhi jaise pehle padhi thi. Namaz se farigh ho kar Wo
Rasoolullah # ki khidmat mein aaya aur aap ko salaam kiya. Aap ne
kaha Walaikum us Salaam phir farmaayaa: Wapas jao aur phir se
namaz padho kyunki tum ne namaz nahi padhi hai. Is tarah teen
martaba aap # ne isi tarah kiya. Aakhir kaar us shakhs ne kaha: [Aye
Allah ke Rasool] us zaat ki qasam jis ne aap ko haq ke saath Rasool
banaa kar bheja hai, main is se achchi namaz nahi padh sakta. Aap hi
mujhe (namaz ka saheeh tareeqa) sikha dein. Is par Allah ke Rasool #
ne us se kaha: Jab namaz ke liye khade ho to takbeer kaho, phir fum
aasaani se jis qadr bhi Quran yaad hai padh sakte ho padho, phir
itminan se ruku karo, phir (ruku se) uth kar etedaal se khade raho, phir
itminan se sajda karo, phir (sajde se) uth kar itminan se baith jao [phir
itminan se sajda karo, phir (sajde se) uth kar itminan se baith jao]. Pas
poori namaz isi tarah ada karo. [Agar tum ne aisa kiya to tumhari
namaz mukammal ho gayi aur tum is mein se jo bhi kami karoge wo

tumhari namaz mein kami shumaar hogi. [Bukhari wa Muslim]

3. 'Amal mein ikhlaas

Allah Ta’ala ka farman hai:
Pas tu Allah ki ibaadat kar, apne poore deen ko usi ke liye khaalis karte

huwe. [Surah Az Zumar 2]

Allah Ta’ala ka farman hai:

Jo shakhs is jald milne waali (duniya hi) ka talabgar hoga, hum is
(duniya) mein se jise chahen jitna chahen de denge (lekin) phir aise
shakhs ke liye hum ne jahannam mugarrar kar di hai jis mein Wo
mazmoom dhutkara huwa ban kar daakhil hoga. Lekin jo shakhs
aakhirat ko apna magsood bana le aur us ke liye us ke munasib koshish
bhi kare ba-sharte ke Wo momin bhi ho to yahi Wo log hain jin ki koshish
yageenan qabool ki jaayegi. [Surah Al Isra 18-19]

Abu Umamah & farmaate hain ke:

Ek shakhs Rasool-e-Akram 2 ki khidmat mein haazir hua aur kaha: us
shakhs ke baare mein aap ka kya kehna hai jo jang mein lade aur ajr aur
shohrat dono ki chahat kare. us ke liye (Allah ke haan) kya hai? Aap #
ne farmaayaa: Kuch bhi nahi hai. Us shakhs ne teen baar yahi sawal
dohraya aur Allah ke Rasool # ne bhi usey yahi jawab diya ke us ke liye
(aakhirat mein) koi ajr nahi hai. Phir aap ne farmaayaa: Allah Azza wa
Jal usi amal ko qabool farmata hai jo khaalis Allah ke liye kiya gaya ho,

jis mein Allah ki razaa maqgsood ho. [Abu Dawood, Nasai] (Hasan)

Allah ke Rasool #8 ne farmaya:
Aye logo, apne aamaal ko (Allah ke liye) khaalis karo. Is liye ke Allah
Tabarak wa Ta'ala usi amal ko gabool farmata hai jo khaalis usi ke liye

kiya jaaye. [Bazzaar, Baihagi] (Saheeh li gairihi)



4. Sunnat ke mutabiq amal

Saalim bin Abdullah farmaate hain ke:
Unhon ne Mulk-e-Shaam se aaye ek shakhs ko suna jo Abdullah bin
Umar & se Hajj-e-Tamatto’ mein Umrah ko Hajj mein milane ke baare
mein pooch raha tha. Hazrat Abdullah bin Umar ¢ ne us se kaha: Aisa
karna halaal hai. Us ne kaha: Aap ke walid (ya’ani Hazrat Umar ) to is
se mana’ karte they. Is par Hazrat Abdullah bin Umar ¢ ne kaha: Zara
ye to batao, agar mere walid ne is se manaa kiya ho lekin Allah ke
Rasool # ne aisa kiya ho to mere walid ki baat ki pairwi karni chahiye
ya Allah ke Rasool # ki baat ki. Us ne kaha: Balke Allah ke Rasool # ki
baat ki. Abdullah bin Umar ¢ ne farmaayaa: To bas Allah ke Rasool #

ne aisa kiya hai. [Tirmizi] (Saheeh ul Isnaad)

Jui
]

| 13 ]



K b G BT U & i3 Gl 1S
ek Ballly [(van) - g Bdlall p - vYY 0V ]

e B slbs

ﬁuld)buj’?L("'ébw‘zL@ L}fﬁuﬁ-éa&n c«f/“ u’.f)l,-’/;:uj&l./'&@g 0/ /23

s -G r-(“u"’L(‘u‘{&? il

Ataa & se riwaayat hai:
Abu Hurairah & farmaate hain: Har namaz mein qirat hoti hai. Pas jo
Nabi # ne hamein sunai humne tumhein suna di aur jo aap % ne hum se

makhfi rakhi humne bhi tum se makhfi rakhi. [Bukhari wa Muslim]

Nafe' & farmaate hain ke:
Ek shakhs Abdullah bin Umar & ke pados mein chheenka aur kaha:
«& J}w) PR AT & id1y

[Tamaam tareef Allah hi ke liye hai aur salaam ho Allah ke Rasool par] is
par Abdullah bin Umar ¢ ne kaha: Main khud bhi kehta hoon:
Alhamdulillah was salaamu alaa Rasoolillah lekin Allah ke Rasool # ne
humein (cheenkne ke baad) is tarah kehna nahi sikhaya hai. Aap ne
humein sikhaya ke hum yoon kahen: (Alhamdulillahi alaa kulli haal) [Har

haal mein tareef Allah hi ke liye layeq hai] [Tirmizi] (Hasan)

5. 'Amal mein ehsaan ka ehtemaam

Allah Ta’ala ka farman hai:

Jo log imaan laaye aur nek aamaal karte rahe, hum kisi aise shakhs ka

ajr zaaye nahi karte jo achchi tarah amal karta ho. [Surah Al Kahf 30]

Allah ke Rasool # ne farmaya:

Ehsaan ye hai ke tu Allah ki ibaadat is tarah kare goya usey dekh raha

hai aur agar tu nahi dekhta to Wo to tujhe dekh hi raha hai.

[Bukhari wa Muslim]

Aur ek riwaayat mein yoon hai:

ehsaan ye hai ke tu Allah se is tarah dare ke goya tu usey dekh raha hai

is liye ke agarche tu usey nahi dekhta lekin Wo to tujhe zarur dekhta hai.

[Muslim]

| 75 |




6. 'Amal mein ihtisaab

Allah ke Rasool # ne farmaya:

(3] -

Jis ne imaan wa ihtisaab ke sath Ramazan ke roze rakhe us ke pichle

tamaam gunah maaf kar diye jaayenge. [Bukhari wa Muslim]

Allah ke Rasool #8 ne farmaya:
Jis ne imaan wa ihtisaab ke sath giyam-e-Ramazan kiya us ke pichle

tamaam gunah maaf kar diye jaayenge. [Bukhari wa Muslim]

Ibne Hajar & farmaate hain:
(Imaan ke sath) se murad ye hai ke Allah ki taraf se milne wale sawaab
ki tasdeeq karte huwe amal kare. Aur (ihtisaab ke sath) amal karne ka

matlab ye hai ke us ajr ki talab mein amal kare, kisi aur irade se nahi

maslan logon ko dikhane ke liye ya kisi aur gharz se. [Fat'hul Baari]

7. 'Amal mein matlooba kaifiyaat ka ehtemaam karna

Imaan wale falaah pa gaye. Ye Wo log hain jo apni namazon mein

khushu' wale hote hain. [Surah Al Mo'minoon 1-2]

Wo (Allah ke nek bande) aise they ke nekiyon mein jaldi karte they aur

apni (duaon mein) humein khauf wa ragbat se pukarte they aur

hamaare aage tawaazo ikhtiyaar karne wale they. [Surah Al Ambiya 90]

8. 'Amal mein shar’iee waqaar ka lihaaz karna

Abu Qataadah 4 farmaate hain ke:

Ek din hum Allah ke Nabi # ke sath namaz mein they ke logon ki khad-
khadaahat sunayi di. Jab Allah ke Rasool # namaz se farig huwe to aap
ne farmaayaa : fum logon ko kya ho gaya tha? Wo bole : hum jaldi jaldi
namaz hi ke liye aa rahe they (isi liye ye aawaaz ho rahi thi) aap ne
farmaayaa: Aisa mat karo. jab bhi tfum namaz ke liye aao to bilkul
sukoon se aao, phir jo namaz tumhein mil jaye usey adaa kar lo aur jo

faut ho gayi usey poora kar lo. [Bukhari wa Muslim]

Abu Musa Ash'ari & farmaate hain:

Ek safar mein hum Allah ke Nabi # ke sath they. To log zor zor se
takbeer kehne lage. Is par Allah ke Rasool # ne kaha: Aye logon, apne
haal par rahem karo. Tum kisi behre aur gaa’yeb ko nahi pukar rahe.
Balke tum us zaat ko pukar rahe ho jo Samee' hai qareeb hai aur

tumhare sath hai. [Bukhari wa Muslim]

Abdullah bin Mas'ood & ne kaha:

Allah ki laanat ho godne waliyon aur gudwane waliyon par. Bhawein
ukhedne waliyon aur doosron ke liye unhein shape dene waliyon par.
Mahez apne husn mein izafe ke liye daant mein faasla karne waliyon
par. Allah ki khilgat mein tabdeeli karne waliyon par. Ibne Mas'ood ki ye
baat Bani Asad ki ek khatoon tak pohnchi jiska naam Umme Yaqub tha
aur wo kasrat se Quran padha karti thi. Wo aayi aur kaha: [Aye Abu
Abdur Rahman] ye kya baat mujh tak pohnchi hai ke aap godne waliyon
aur gudwane waliyon par, chehre ke baal ukhedne waliyon aur
ukhadwane waliyon par, aur khoob Surti ke liye daanton mein faasla
karne waliyon par, Allah ki khilgat ko tabdeel karne waliyon par laanat
karte ho? [Kya aapne Allah ki kitab mein koi baat dekhi ya Allah ke
Rasool # se is bare mein kuch suna hai] Abdullah bin Mas'ood 2 ne
kaha: [Mujhe ye baat Allah ki kitab mein bhi mili aur ise main ne Allah ke
Rasool # se bhi suna hai] aur bhala main is par laanat kyun na karoon

jis par Allah ke Rasool # ne laanat ki ho jo ke Allah ki kitab mein bhi ho.

us aurat ne kaha: Lekin main ne to poora Mus’haf jo do daftiyon ke
darmiyan hai padh dala lekin mujhe ye baat us mein nahi mili. Abdullah
bin Mas'ood . ne kaha: Agar tum usey theek se padhtien to fumhein mil
jata.
Ek riwaayat mein hai ke unhone kaha: Balke tumhein Wo baat mili lekin
abhi tumhein us ka sha’oor nahi usne kaha: To phir kahan hai Wo baat?
Farmaayaa: Kya tumne ye aayat nahi padhi jis mein Allah Azza wa Jal
ne farmaayaa:

[v 1 at] 4155506 42 165 W 65 Jgailt AS6T gk
Usne kaha: Haan, padhi hai. To kaha: Wahi to aayat hai! [Allah ke Rasool
# ne is se manaa kiya hai] is par wo aurat boli: Mujhe lagta hai khud
tumhari biwi bhi ye cheezen karti hogi. Ek riwaayat mein hai; Wo boli:
Mujhe lagta hai aap ke ghar wale ye kaam karte honge. Ibne Mas'ood
ne farmaayaa: Agar aisa hai to phir main ne Allah ke nek bande Shu'aib
Alaihis Salam ki wasiyyat ka lihaz na kiya. Unhone kaha tha:

[on o] 458 G513 G J) WK 51 dyl wgp

ke "main nahi chahta ke jis cheez se fumhein manaa karoon khud usi
mein ja padoon” jao, mere ghar walon ko bhi dekh lo is par Wo aurat
Abdullah bin Mas'ood . ke ghar mein unki biwi ke paas gayi [aur usey
dekha] lekin usey [us ki chaahat ke mutabiq] kuch dikhai na diya. Is par
Wo wapas laut aayi. Ibne Mas'ood & ne us se kaha: Tumne kya dekha?
Wo boli waisa kuch bhi dikhai nahi diya. Is par Wo bole: Agar aisa hota
to hum us ke sath jamaa na hote. Ek riwaayat mein hai agar aisa hota to

Wo hamare sath na rehti. [Bukhari wa Muslim]

Umayyah bin Abdullah bin Khalid se riwaayat hai ke:

Unhon ne Abdullah bin Umar & se kaha: Hamein Quran mein Salat ul
Hazr aur Salat ul Khauf ka tazkira to milta hai lekin hamein Salat us
Safar ka zikr kahin nahi milta. Is par Abdullah bin Umar & ne unse kaha:
Aye mere bhatije, Allah Ta'ala ne hamari taraf Muhammad % ko aise
haal mein bheja ke hamein kuch maaloom nahi tha. Hum to bas waise hi
karte hain jaise humne Muhammad £ ko karte dekha hai.

[Musnad Ahmad, Nasai, Ibne Majah] (Saheeh)

[los 5]

Wo pehle pahel sabqgat le jane wale, Muhajir aur Ansar, aur Wo log bhi

jinhon ne behtareen taur par unki pairwi ki, Allah Ta'ala un sab se razi ho

gaya aur Wo bhi Allah se razi ho gaye. Allah Ta'ala ne unke liye aise

baagaat tayyar kar rakhe hain jin ke niche nehrein behti hain. Aur Wo un

baagaat mein hamesha hamesha rahenge aur ye bahot azeem kamyabi

hai. [Surah At Taubah 100]

Allah ke Rasool #& ne farmaya:

Meri Ummat tihattar (73) firgon mein bat jayegi, sab ke sab jahannum
mein jayenge, siwaye ek giroh ke. Logon ne poocha: Aye Allah ke Rasool
# Wo kaun log honge! Aap # ne farmaayaa: (Jo us raste par hon) jis

par main aur mere Sahaba hain. [Tirmizi] (Hasan)

Abdullah bin Mas'ood % farmaate hain:
Allah Ta'ala ne bandon ke quloob par nazar daali to un mein Muhammad
# ke dil ko sabse behtar dil paya. Bas us ne aap ko apne liye chun liya
aur apni risalat se nawaza. Phir us ne Muhammad # ke dil ke baad
bandon ke dilon par dobara nazar daali to aap ke As’hab ke dilon ko
saare bandon ke dilon se behtar paya. Pas us ne unhein apne Nabi ka
wazir bana diya ke aap ke deen par aap ke saath jung mein shareek ho
kar laden. Lihaza jis cheez ko ye Musalman (ya'ani Sahaba) achcha
samjhen Wo Allah ke nazdeek bhi achchi hai aur jis cheez ko ye
(Sahaba) bura samjhen Wo Allah ke nazdeek bhi buri hai.

[Musnad Ahmad] (Isnadahu Hasan)

Aabis bin Rabee’ah kehte hain:

Umar bin Khattab ., Hajre Aswad ke paas aaye to usey bosah diya aur
kaha: [Allah ki gasam, main tujhe zaroor bosah doonga aur] main jaanta
hoon ke tu ek paththar hai, na nugsan pohncha sakta hai na faida. Agar
main ne Allah ke Rasool # ko tujhe choomte huwe na dekha hota to

main bhi tujhe kabhi na choomta. Ph|r unhone ye aayat padhi.

S .

[[vy 9] iia 3500 i Jolsy 8 280 O Wy ]

"Tumhare liye Allah ke Rasool mein behtareen namoona maujood hai.”

[Bukhari wa Muslim]

Abdullah bin Umar ¢ se riwaayat hai ke wo Eid ke din (Eid’gah ki taraf)

nikle to na Eid ki namaz se pehle namaz padhi aur na hi baad mein. Aur
kaha yahi amal Allah ke Nabi # ne bhi kiya tha. [Tirmizi] (Hasan Saheeh)

Abdullah bin Abbas aur Jabir bin Abdullah & farmaate hain ke:
Nabi & ke zamaane mein Eid ul Fitr aur Eid ul Az’ha ke din (namaz-e-Eid

ke liye) azaan nahi hoti thi. [Bukhari]

Sayyaar kehte hain:

Main saabit Bunaani & ke saath ja raha tha to unka guzar bachchon par
se huwa to unhone bachchon ko salam kiya aur kaha ke wo khud Hazrat
Anas & ke saath they ke wo bachchon ke paas se guzre to Hazrat Anas
4 ne bhi bachchon ko salam kiya tha aur bataya ke wo khud bhi Allah
ke Rasool # ke saath they aur aap bhi bachchon ke paas se guzre to

aap ne bhi bachchon ko salam kiya tha. [Bukhari wa Muslim)

Mu'azah farmaati hain ke unhon ne Hazrat Ayesha & se poocha:

Kya wajah hai ke ha’iza apne chhoote huwe rozon ki to qazaa karti hai
lekin apni namazon ki gazaa nahi karti? Is par Hazrat Ayesha @« ne
kaha: Kya tum Harooriyyah [3\393}5] (ya’ani Khariji firge se) talluq rakhti
ho? Maine kaha: Nahi, main Harooriyyah nahi hoon, main to bas pooch
rahi thi. Hazrat Ayesha @ ne farmaayaa: (Allah ke Nabi # ke zamane
mein) humein haiz ki haalat pesh aati thi. Us wagt humein rozon ki
qazaa ka to hukm diya jata tha lekin namazon ki gazaa ka hukm nahi

diya jata tha. [Bukhari wa Muslim]

Abu Hurairah £ farmaate hain:

Allah ke Rasool # ne humein khutba diya to farmaayaa: Aye logo, Allah
Ta'ala ne tum par Haijj farz kar diya hai to tum zarur Haijj karo. Is par ek
shakhs ne kaha: Aye Allah ke Rasool, kya har saal? us par aap khamosh
rahe yahan tak ke us shakhs ne teen baar yahi baat kahi. Is par aap ne
farmaayaa: Agar main haan keh deta to tum par har saal Hajj karna
laazim ho jata. Aur tum (har saal Hajj) na kar pate is liye mujhe chhode
rakho jab tak ke khud main tumhein chhode rakhoon. Is liye ke tum se
pehle log isi wajah se halaak huwe ke unhon ne apne Nabiyon se khoob
sawalaat kiye aur phir unse ikhtilaaf kiya. Pas jab main tumhein Kkisi
kaam ka hukm doon to usey kar guzro aur kisi kaam se manaa karoon

to usey chhod do. [Bukhari wa Muslim]

Allah Ta'ala ka farmaan hai:

Aur humne insaan ko walidain se achcha sulook karne ki khaas takeed ki
hai. Uski maa ne usey kamzori par kamzori ke bawajood (apne pet mein)
uthaaye rakha aur uske doodh chhudane mein do saal lag gaye. Pas
tum mera shukr adaa karte raho aur apne walidain ka bhi kyunki palat
kar tumhein mere paas hi aanaa hai. Aur agar Wo dono tujh par dabao
daalen ke tu mere saath kisi aisi cheez ko shareek kare jis ke ma'bood
hone ka tujhe ilm nahi to phir unki baat na maanna. Al’batta duniya
mein unke saath bhale taur par rifaaqat rakhna. Aur uski raah chalna jo
meri taraf rujoo hua. Pas tum sab ko meri hi taraf laut aanaa hai phir
main tumhein bataa doonga ke tum kya amal karte they.

[Surah Lugman 14-15]

Ali 4 farmaate hain ke:

Allah ke Rasool # ne ek lashkar bheja aur us par ek Ansari sahib ko
ameer banaayaa. Aap ne lashkar ke tamaam afraad ko taakeed ki ke
Wo is ameer ka hukm maanen. (Dauran-e-safar kisi baat par) ameer
bahot gussa hua us ne un sab se kaha: Kya Allah ke Rasool # ne tumhen
is baat ka hukm nahi diya tha ke tum meri baat maanoge? Sab ne kaha:

Haan, is par us ne kaha: Jao, lakdiyan jamaa karo. Sab ne jamaa ki. Phir



kaha: in se aag jalao. Sab ne aag jalai. Phir kaha: Is mein kood jao. Baaz
ne iraada kiya bhi lekin doosron ne unka haath pakad liya. Wo bole:
Hum (jahannam ki) aag se bhaag kar hi to Nabi # ki taraf aaye hain,
(kya ab dobara aag mein kood jaayein?) Wo isi guftagu mein they ke
aag bujh gayi aur us ameer ka gussa bhi thanda ho gaya. Jab (Wo log
safar se laute aur) ye baat Nabi # tak pohnchi to aap ne farmaayaa:
Agar Wo log us aag mein kood jaate to gqayamat tak us se na nikalte.

Farmaanbardari to bhale kaamon mein hi hai. [Bukhari wa Muslim]

14. Shak waali cheezon ko chodna

Abu Umamah & farmaate hain ke:
Ek shakhs ne Allah ke Rasool # se poocha: Gunah kya hai? To aap ne

farmaayaa: Jab koi cheez tere ji mein khatke to usey chhod de.
[Musnad Ahmad] (Saheeh)

Allah ke Rasool # ne farmaya:
Halaal wazeh hai aur haraam bhi wazeh hai. Aur in dono ke darmiyan bahot si
mashkook cheezen hain jinhen bahot se log nahi jaante. Pas jisne apne aap ko
in shubah wali cheezon se bachaa liya usne apne deen aur apni izzat ko
bachaa liyaa aur jo in shubah wali cheezon mein ja padaa Wo haraam mein ja
padaa. Is ki misaal aisi hai jaise ek charwaahaa apne chaupaaye ek mamnoo
jagah ke ird-gird chalaa rahaa ho, qareeb hai ke uske jaanwar us mamnoo
jagah mein daakhil ho jaayen. Khabardaar har baadshah ki ek mamnoo jagah
hoti hai. Khabardaar Allah ki mamnoo jagah Wo cheezen hain jinhen Allah ne
haraam kar diya hai. Khabardaar aadmi ke badan mein gosht ka ek tukda
hota hai, agar Wo saheeh ho jaaye to badan ke baagi aazaa bhi saheeh ho

jaate hain agar Wo bigad jaaye to baagi saare aazaa bhi bigad jaate hain.

Achchi tarah jaan lo Wo (gosht ka tukda) dil hai. [Bukhari wa Muslim]

15. Nek amal mein jaldi karna

Allah Ta'ala ka farmaan hai:
Aur daudo apne Rab ki madfirat ki taraf aur us jannat ki taraf jis ki
wus’at asmaan o zameen ke baraabar hai, jo muttageen ke liye tayyar

ki gayi hai. [Aale Imran 133]

Allah ke Rasool # ne farmaya:
Jo hajj ka iraada rakhta ho usey chahiye ke jaldi kare.

[Musnad Ahmad, Abu Dawood](Hasan)

Ek aur riwaayat mein hai: Makkah ke liye nikalne mein jaldi karo. Is liye

ke tum mein se koi nahi jaanta ke us ke liye marz ya kaun si haagjat

rukaawat ban jaaye. [Baihagi] (Hasan)

16. 'Amal par mudaawamat

ok Ballly [(YAY) = YV o cpildd 3o o — g7 OLY1 15 ]
WAL B,

[(‘l'/)djl.’{.] -‘L/V//ch_dlagUbL/Jf/.,u)"LuJigﬁ{.a,?w.{)’/’L,:'U!

Allah ke Rasool # ne farmaya:
Allah ke nazdeek sab se pasandeeda amal Wo hai jis par amal karne

wala pabandi se amal karta rahe. [Bukhari wa Muslim]

Abdullah bin Amr bin Aas & farmaate hain:
Allah ke Rasool # ne mujh se kaha: Aye Abdullah, fulaan shakhs ki tarah
na ho jana jo giyam ul lail karta tha lekin phir usey chhod diya.

[Bukhari wa Muslim]

Ayesha & farmaati hain:

Allah ke Rasool # jab koi amal karte to usey paabandi se karte. [Muslim]

17. Apni isteta’at ke mutabiq amal

Allah Ta'ala ka farmaan hai:
Allah Ta'ala kisi shakhs par (shar'i ahkaam ka) Wo bojh nahin daalta jis
ke uthane ki us mein taaqat nahin ho. [Surah Al Bagarah 286]

Allah Ta'ala ka farmaan hai:
Tum apni isteta’'at ke mutabiq Allah ka tagwa ikhtiyar karo.

[Surah At Tagaabun 16]

Ayesha «& farmaati hain:

Mere paas Bani Asad ki ek aurat baithi hui thi. Ithe mein Allah ke Rasool
# ghar mein tashreef laaye. Aap ne poocha ye kaun hai? Maine kaha ye
fulaan aurat hai ye raat bhar nahi soyi aur us ki namaz ke bade charche
hain. Aap ne kaha: chhodo, balki tfum utna hi amal karo jitne ki ftumhare
andar taaqgat ho, is liye ke Allah Ta'ala nahi uktata yahan tak ke tum

ukta jaate ho. [Bukhari wa Muslim]

18. 'Amal mein guloo ki bajaye miyana rawi ikhtiyar karna

Allah ke Rasool # ne farmaya:

Deen aasaan hai, aur jo shakhs bhi deen se zor aazmai karta hai
maghloob ho jaata hai. Is liye tum istiqoaamat ikhtiyar karo, aur
(istigaamat se) qareeb gareeb hone ki koshish karo, aur khush ho jao
aur subah shaam ke auqaat aur raat ke kuch hisse ki ibaadat se madad
hasil karo. [Bukhari]

Anas bin Malik & farmaate hain ke:

Allah ke Rasool # (masjid mein) tashreef laaye to aap ne do sutoonon
ke darmiyan rassi latki hui dekhi. Aap ne poocha: ye rassi kaisi hai?
Logon ne kaha: ye Hazrat Zainab . ki rassi hai, jab Wo (ibaadat mein)
thak jaati hain to ise (sahaare ke liye) pakad leti hain. Aap # ne
farmaayaa: nahin, nahin. ise khol do balki fum mein se har shakhs usi
waqt tak ibaadat kare jab tak ke nashaat baaqgi rahe aur jab Wo thak
jaaye to baith jaaye. [Bukhari wa Muslim]

| 45 |



L)’ZﬂszL/f/“uc../_,ggf/

19. Kisi ek neki par takya kar ke be-fikar na hona

Mu'az bin Jabal «& farmaate hain:

Main Allah ke Nabi # ke peeche ek gadhe par sawaar tha jiska naam
'Ufair tha. Aap ne mujh se kaha: "Aye Mu'az, jaante ho Allah ka haq
bandon par kya hai aur bandon ka haq Allah par kya hai?” Maine kaha:
"Allah aur uska Rasool hi behtar jaante hain.” Aap % ne farmaayaa:
"Allah ka haq bandon par ye hai ke Wo Allah hi ki ibaadat karen aur uski
ibaadat mein kisi bhi cheez ko shareek na karen aur bandon ka haq
Allah par ye hai ke jo banda Allah ke saath kisi cheez ko shareek na kare
usey Wo azaab na de.”

Ek riwaayat mein hai: Wo unki magfirat karde aur unhein jannat mein
dakhil kar de. Maine kaha: "Aye Allah ke Rasool, kya main logon ko ye
khushkhabri na suna doon?" Aap ne farmaayaa: "Unhen ye khushkhabri
na sunao warna Wo isi par takya kar lenge.”

Ek riwaayat mein hai: "Nahi, mujhe dar hai kahin Wo isi par takya na kar
lein.”

Ek riwaayat mein hai: "Unhen chhode rakho ke Wo amal karte rahen.”

[Bukhari wa Muslim]

20. Mukhtalif anwaa’-e-'amal ko jama karna

Abu Hurairah « se riwaayat hai ke:

(Ek din) Allah ke Rasool # ne poocha: "Adgj tum mein se kaun roza hai?”
Hazrat Abu Bakr Siddeeq « ne kaha: "Main hoon.” Aap ne poocha: "Aqj
tum mein se kaun janaaze ke sath gayaa?” Hazrat Abu Bakr Siddeeq .
ne kaha: "Main.” Aap # ne poocha: "Adj fum mein se kis ne miskeen ko
khana khilaya?" Abu Bakr Siddeeq @ bole: "Main ne.” Aap # ne poocha:

"Aaj fum mein se kaun hai jis ne mareez ki iyaadat ki?" Abu Bakr

Siddeeq @ ne kaha: "Main ne.” Is par Allah ke Rasool % ne farmaayaa:
"Ye saare aamaal jis shakhs mein jamaa ho jaayen Wo zarur jannat mein
jaayega." [Muslim]
Ek riwaayat mein hai:
"Jis shakhs mein ek din mein ye saari cheezein jamaa ho jaayein Wo

zarur jannat mein jaayega.” [Al Adab ul Mufrad]

21. Amal ke mardood hone se darna

Allah Ta'ala ka farmaan hai:

Aur jab Ibrahim Alaihis Salam aur (un ke bete) Isma’il Alaihis Salam
Allah ke ghar (Kaaba) ki bunyaden uthaate huwe dua kar rahe they:
"Aye hamaare Rab, hum se (is khidmat ko) gabool farma le, bila shubah

tu sab kuch sunne wala, jaanne wala hai." [Surah Al Bagarah 127]

Ibne Kaseer 4 farmaate hain:

Dono (baap bete) ek nek 'amal mein mashgool they aur Allah Ta'ala se

dua kar rahe they ke unke is ‘amal ko qabool farma le. [ Tafseer Ibne Kaseer]

Wuhaib bin Ward & se marwi hai ke unhon ne ye aayat padhi:

"To ro pade aur kehne lage: Aye Rahman ke Khaleel, Rahman ke ghar ki

bunyaden utha rahe hain aur is baat se khaufzadaa hain ke unka ye

'‘amal gabool na kiya jaye." [Tafseer Ibne Kaseer]

Avesha & farmaati hain:

Main ne Allah ke Rasool % se is aayat ke baare mein poocha (jis mein
Allah Ta'ala ne farmaayaa:) ke

(el s 1 alh5 1357 6 B8R callish
"Wo (nek bande aise hain ke Allah ki raah mein) un se jo kuch ban padta
hai dete hain lekin phir bhi unke dil khaufzadaa rehte hain.” Hazrat
Ayesha @ ne kaha: "Kya ye Wo log hain jo sharaab peete hain aur chori
karte hain?" Is par Allah ke Rasool # ne farmaayaa: "Aye Siddeeq ki

beti, aisa nahi hai. Balke ye Wo log hain jo roze rakhte hain, namaz

padhte hain aur sadqa dete hain lekin unhen ye khauf laga rehta hai ke
kahin unke aamaal gair magbool na ho jayen.” (Ye to Wo hain jin ke
baare mein Allah Ta'ala ne farmaayaa ke:)

(] §Oshies B 1h5 it & Oabyd Aol
"Ye Wo log hain jo nek kamon mein jaldi karte hain aur doosron par

sabqat le jate hain." [Musnad Ahmad, Tirmizi] (Saheeh)

22. Amal ko zaaye karne wale ashaab se bachna

Allah Ta'ala ka farmaan hai:

"Aye imaan walon, apne sadqaat ko ehsaan jataa kar aur takleef de kar
us shakhs ki tarah barbaad na karo jo mahez logon ko dikhane ke liye
maal kharch karta hai, aur Allah aur aakhirat ke din par imaan nahi
rakhta. Pas us ki misaal aise hai jaise ek saaf chattaan par kuch mitti thi
jis par zoordar barish barsi aur usey bilkul saaf kar diya. Pas (isi tarah)
ye (riya kar) log apni kamaayi se kuch bhi na paa sakenge. Allah Ta'ala

kufr karne walon ko raah nahi sujhata.” [Surah Al Bagarah 264]

Ibne Qayyim & farmaate hain:
"Allah Ta'ala ne farmaayaa:

3915 2l Wi 150l ¥ 1Tl G G
'Aye imaan walon, op/ne sadaqaat ko ehsaan jataakar aur takleef dekar
barbaad na karo. (Jis se maaloom hota hai ke) mahez ita’at wale
aamaal kar lena badi baat nahi balke badi baat ye hai ke unhen

barbaad karne wali cheezon se mehfooz rakha jaye.” [Iddat us Sabireen]

Allah Ta'ala ka farmaan hai:

"Aye imaan walon, Allah ki farma-bardari karo, uske Rasool ki farma-

bardari karo aur apne aamaal ko barbaad na karo." [Surah Muhammad 33]

Sauban & se riwaayat hai ke:

"Allah ke Rasool # ne farmaayaa: 'Main apni ummat ke un logon ko jaanta
hoon jo Qiyaamat ke din tamaam pahaad jaisi raushan nekiyaan le kar
aayenge lekin Allah Ta'ala unki nekiyon ko bikhri dhool bana kar uda dega.’
Hazrat Sauban ne arz kiya: 'Aye Allah ke Rasool %, humen un logon ke baare
mein bata’iye taa ke unka haal mazeed wazeh ho aur kahin aisa na ho ke hum
unhi mein se hon aur humein iska ilm hi na ho.! Aap ne farmaayaa: 'Wo log
tumhare hi bhai honge, fum hi mein se honge. Wo raat ke mukhtalif hisson
mein tumhari tarah ibaadat bhi karenge. Lekin unka haal ye hoga ke unhen
tanhayi mein jab bhi haraam kaam ka mauqa mil jaye us mein zaroor waqge’

honge." [Ibne Majah] (Saheeh)

23. Amal ki taufeeq ke liye Allah se dua karna

Ek Hadees-e-Qudsi mein hai ke Allah Ta'ala ne Nabi Kareem #% ko in kalimaat ke
zariye dua karne ka hukm diya:

"Aye Allah, main tujh se taufeeq mangta hoon, nek kaamon ke karne ki
aur buraiyon se bachne ki aur masaakeen se mohabbat karne ki. Aur
main tujh se is baat ka sawaal karta hoon ke tu meri magfirat farma de
aur mujh par rahem farma aur jab tu logon ko aazma’ish mein daale to
mujhe fitne mein daale bagair hi utha le. Aur mujhe teri mohabbat, tujh
se mohabbat karne waale ki mohabbat aur teri mohabbat se qareeb

karne waale 'amal ki taufeeq de.” [Tirmizi] (Saheeh)

24. Bhalai ka hukm dena aur burayi se manaa karna

Allah Ta'ala ka farmaan hai:
"Tum behtareen ummat ho jise logon (ki bhalai) ke liye chun kar alag
kiya gaya hai. Tum logon ko bhalai ka hukm dete ho aur buraiyon se
manaa karte ho aur Allah par imaan rakhte ho."” [Surah Aale Imran 110]

Allah Ta'ala ka farmaan hai:
"Imaan waale mard aur imaan waali aurten aapas mein ek doosre ke
dost aur madadgaar hain. Wo ek doosre ko bhalai ki taakeed karte hain
aur buraiyon se rokte hain, namaz gayem karte hain, zakaat dete hain
aur Allah aur us ke Rasool ki farmabardari karte hain. Yahi Wo log hain
jin par Allah Td'ala jald hi rahem farmaye ga. Be-shak, Allah Td'ala

zabardast hai, hikmat wala hai.” [Surah At Taubah 71]
| 57|



| 58 |

g J6

cdag a yert Jre ZY e d O

%

e

A °.
N
4

s Jy €5 by

oZ

e

%

e gl oo [(Yave) = V1) ]

WAL v

J< ‘ut,-q/dquw F 1 wd'éiu’ 'L&J/ch,/ uﬂu‘? f
vlﬂ?qdl&dl&ﬂ:&}&@ﬁdﬁdﬂy}/ﬂ_JL{#JJ‘}U{@/{—U“:ZiLUT
1 nf S e L and A Sadize

Allah ke Rasool #& ne farmaya:

Jo shakhs logon ko hidaayat ki taraf bulaye us ke liye un sab ka ajr hai
jo us hidaayat ki pairwi karen. Haan, lekin un ke ajr mein se koi kami
nahi ki jayegi. Aur jo shakhs logon ko gumrahi ki taraf bulaye us par un
sab ka gunah hai jo us ki pairwi karen. Haan, lekin khud un ke gunah

mein se koi kami nahi hogi. [Muslim]

25. Amal ke zariya bhi dusron ko ta’aleem dena

Talha bin Abdullah bin Auf farmaate hain:
"Maine Abdullah bin Abbas & ke peeche janaze ki namaz adaa ki to

unhon ne us mein Surah Al Fatiha padhi aur (namaz ke baad) kaha:
(Maine jahran is liye padhi) taaki logon ko maloom ho ke ye Nabi # ka

tareeqa hai.” [Bukhari]

Abu Qilabah farmaate hain:

"Hamaare haan Malik bin Huwairis & tashreef laaye to unhon ne
hamaari is masjid mein humein namaz padhayi aur kaha: Main tumhen
namaz padha raha hoon. Lekin mera magsad mahez namaz padhne ka
nahi hai balki main tumhen dikhaana chahta hoon ke Allah ke Nabi #
kis tarah namaz padhte they." [Bukhari]

Abu Anas kehte hain:

"Usman bin Affaan & ne magaad’id ke magam par wuzu kiya to kaha:
Kya main fumhen Nabi # ka wuzu na dikhaoon. Phir Aap ne teen teen
martaba wuzu kiya. (Yaani tamaam aazaa teen teen martaba dhoye).”

[Muslim]

26. Nek kaam mein ta’awoon karna

Allah Ta'ala ka farmaan hai:

"Neki aur tagwa ke kaamon mein ek doosre ka ta’awun karo lekin gunah
aur sarkashi ke kaamon mein ek doosre ki madad na karo."”
[Surah Al Ma'idah 5:2]

Rasoolullah #2 ka farmaan hai:

"Tumhara kisi shakhs ko sawaari par sawaar hone mein madad karna ya
uske samaan ko utha kar oopar rakhna bhi sadqah hai.”
[Bukhari wa Muslim]

27. Taqdeer par takya karne ki bajaye 'amal karna

Ali & farmaate hain:
"Hum Bagee’-e-Garqad mein ek janaaze mein they ke Allah ke Nabi #
tashreef laaye aur baith gaye. Hum bhi Aap ke gird baith gaye. Aap ke
haath mein ek chhadi thi. Aap % sar jhukaaye us chhadi se zameen
kuredte rahe. Phir Aap ne farmaayaa: 'Tum mein se jo bhi shakhs paida
hota hai us ka maqaam Jannat ya Jahannam mein likha ja chuka hota
hai ke Wo shaqgi hai ya sa'eed. Is par ek shakhs ne kaha: 'Aye Allah ke
Rasool, phir hum kyun na us likhe hue par takya kar lein aur 'amal chhod
dein?’ Aur hum mein se jo sa’'eed hoga Wo sa'adat wale '‘amal ki taraf
jaayega aur jo shaqi hoga Wo shagaawat wale '‘amal ki taraf chala
jaayega.’' Is par Allah ke Rasool # ne farmaayaa: 'Jo sa'eed hote hain
un ke liye sa'adat wale 'amal aasaan kar diye jaate hain, aur jo shaqi
hote hain un ke liye shagaawat wale 'amal aasaan kar diye jaate hain.'
Phir Aap ne ye aayaat padhien:

sl $ed] Gy Gy A bl e Ul

§lesrll ated Grdy 16 (G g o s
'pas jis ne bhi diya aur parhezgaari ikhtiyaar ki aur bhalai ki tasdeeq ki
hum usey aasaan raah par chalne ki sahulat denge. Lekin jis ne bukhl
kiya aur be-parwah ho gaya aur bhalai ko jhutlaya us ke liye tang raste

ki sahulat de dein ge.' [Bukhari wa Muslim]

28. Qaul wa 'amal ki mukhaalifat se bachna

Allah Ta'ala ka farmaan hai:
"Aye imaan walon, tum Wo kyun kehte ho jo karte nahi? Allah ke

nazdeek ye baat badi hi sakht naa-pasandeedah hai ke tum Wo kaho jo
tum karte nahi.” [Surah As Saf 2-3]

Allah Ta'ala ka farmaan hai:

"Kya tum logon ko bhalai ka hukm dete ho aur khud apne aap ko bhool
jaate ho? Halaanki tum (Allah ki) kitaab bhi padhte ho! Kya tumhe itni
bhi samajh nahi?" [Surah Al Bagarah 44]

Rasoolullah #& ka farmaan hai:

"Qiyaamat ke din ek shakhs ko laya jaayega aur usey Jahannam mein
phenk diya jaayega. Us ki aanten baahar nikal aayengi. Wo (apni
aanton ko le kar) is tarah chakkar lagayega jaise gadha chakki ke
atraaf ghoomta hai. Jahannami us ke paas jama honge aur us se
kahenge: 'Aye fulan, tera kya haal hoga? Kya tu hi nahi tha jo humein
bhalai ka hukm deta tha aur buraiyon se manaa karta tha?’ Wo kahega:
'Haan, main tumhein bhalai ka hukm deta tha lekin khud bhalaiyan nahi
karta tha aur main tumhein buraiyon se manaa karta tha lekin khud un

buraiyon ka irtikaab karta tha." [Bukhari wa Muslim]

Rasoolullah #& ka farmaan hai:

"Me'raqj ki raat mera guzar baaz logon par se hawa jin ke honth aag ki
qainchiyon se katre ja rahe they. Haal ye tha ke jab bhi Wo katre jaate
phir se pehle ki tarah apni asli haalat par laut aate. Maine Jibreel alaihis
salaam se poocha: 'Aye Jibreel, ye kaun log hain?' Jibreel ne kaha: 'Ye
aap ki ummat ke Wo khutabaa hain jo bolte hain lekin karte nahi aur
Allah ki kitaab padhte hain lekin us par 'amal nahi karte.’

[Shu'ab ul imaan] (Hasan)

29. Amal chhoot jaye to us ki quzaa aur bharpayi karna

Ayesha «& farmaati hain:
"Allah ke Rasool & jab koi ‘amal karte to us par paabandi se jame rehte.

Kabhi aisa hota ke Aap raat mein so jaate they ya bimaar hote (aur

tahajjud chhoot jaati) to Aap din mein barah raka'aten adaa karte they."”
[Muslim]

Imran bin Husain & farmaate hain ke:
"Allah ke Rasool # ne un se ya kisi aur se kaha: 'Kya tumne Surar-e-
Sha’aban ke roze rakhe?’
Bukhari ki riwaayat mein hai Kya tumne Surar-e-Sha’aban ke roze nahin
rakhe?’ Unhone kaha: 'Nahi.' To Aap ne farmaayaa: 'Jab Ramazan ka
mahina khatam ho jaye to (us ke badle) do roze rakhna.’

[Bukhari wa Muslim]
Muslim ki ek riwaayat mein hai:
Aap ne ek shakhs se poocha: 'Kya tumne is mahine mein Surar ke roze
rakhe?' Usne kaha 'Nahi.' Aap ne farmaayaa: 'Jab Ramazan ka mahina

khatam ho jaye to is ke badle do din roza rehna.’ [Muslim]

Ayesha «& farmaati hain:
"Allah ke Rasool # ki raat ki namaz bimari ya kisi aur sabab se faut ho
jati thi to Aap (us ke badle) din mein barah raka'at namaz adaa karte

they." [Muslim]

Allah ke Rasool # ne farmaya:

Jo shakhsh apne raat ki ibaadat ka ma’amool poora kiye bagair so jaye
lekin phir usey fajar aur zuhar ke darmiyan padh le to Allah ta’ala (uske

naama-e-aamaal mein) aise hi likh deta hai jaise usne wo raat hi mein

adaa kiya tha. [Muslim]

30. Amal mein dusron se aage badhne ka jazba rakhna

Umar bin Khattab 4 farmaate hain ke:
"Allah ke Rasool # ne hamein hukm diya ke hum sadqah karen. Us din mere
paas maal maujood tha. Maine apne dil mein kaha: 'Agar Abu Bakr £ se aage
badh jaane ka koi din ho sakta hai to Wo aaqj hi ka din hai.’ To maine apne maal
mein se aadha le kar haazir hua. Allah ke Rasool # ne poocha: 'Aye Umar,
apne ghar walon ke liye kya chhoda?’ Maine kaha: 'Isi ke barabar chhoda hai.’
Us ke baad Abu Bakr Siddeeq . aaye aur apna saara maal le kar aaye. Allah
ke Rasool 4 ne un se poocha: 'Apne ghar walon ke liye kya chhoda?' Wo bole:
'Un ke liye Allah aur us ke Rasool ko chhod aaya hoon.” To maine kaha: 'Agj ke

baad main kabhi aap se aage badhne ki koshish nahi karunga.’

[Abu Dawood, Tirmizi] (Hasan)

31. Jo 'amal nahin kiya us par ta’areef ko qabool na karna

Allah Ta'ala ka farmaan hai:
"Jo log apne kiye par khush ho rahe hain aur chahte hain ke un kaamon
par bhi un ki tareef ho jo unhon ne nahin kiye, aap un ke baare mein ye

na samajhna ke Wo azaab se bach nikine mein kaamyaab ho jayenge.

Un ke liye to bada dardnaak azaab hai." [Aal-e-Imran 188]

Abu Sa’eed Khudri & farmaate hain:

"Nabi # ke zamaane mein baaz munafigeen they, jin ka haal ye tha ke
jab Allah ke Rasool # kisi jung par nikalte to Wo peeche reh jaate aur
Rasoolullah # se bach kar peeche baithe rehne par khush hote. Phir jab
Allah ke Rasool i safar se waapas laut te to ye log aap ki khidmat mein
(jhoote jhoote) uzr pesh karte aur gasmen khaate aur chahte ke jo kaam

unhone nahin kiya us par un ki tareef ho. Pas Is par ye aayat nazil hui.”

o

[Bukhari wa Muslim]

Ibne Abbas & Allah Ta'ala ke farmaan:

dislads § G 1phad O byidsp
"Unhen ye pasand hai ke us kaam par un ki tareef ho jo unhon ne nahin
kiya. Farmaate hain: Ya’ani Wo pasand karte hain ke unhen ulama kaha
jaaye jab ke Wo ilm waale nahin hain. Unhone logon ko hidaayat aur
khair par nahin dala lekin chahte hain ke log un ke baare mein kahen ke

unhon ne aisa kiya hai.” [Tafseer Tabri]

32. Ek 'amal ke sabab dusri zimmedariyon ko zaaye na karna

Abdullah bin Amr & farmaate hain:

"Allah ke Rasool # ne mujh se kaha: 'Kya ye baat (saheeh taur par) mujh
tak nahin pohnchi hai ke tum raat bhar giyaam karte ho aur din mein
roza bhi rakhte ho?' Main ne kaha: 'Ji, main aisa hi karta hoon.” Aap
ne farmaayaa: 'Agar tum aisa karoge to tumhari aankhen andar chali
jayengi aur tumhara jism kamzor ho jayega. (Hageeqat ye hai ke)
tumhari aankhon ka fumhare upar haq hai, tumhare jism ka tum par haq
hai, tumhare ghar walon ka tum par haq hai. Balki tum giyaam bhi karo
aur so bhi jao, roza bhi rakho aur kabhi roza bhi na rakho.’

[Bukhari wa Muslim]

33. Hugooqullah ke sath sath huqgooqul ibaad ka bhi khayaal rakhna

Abu Hurairah £ farmaate hain:

"Allah ke Nabi # se kaha gaya: 'Aye Allah ke Rasool, fulaan aurat raat
mein giyam ul lail karti hai aur din mein roza rakhti hai, aur bahot '‘amal
karti hai aur sadgah bhi karti hai. Lekin Wo apni zabaan se apne
padosiyon ko takleef pohnchati hai." Aap ne farmaayaa: 'Us (aurat) mein

koi khair nahin, Wo Jahannami aurat hai.'" [Musnad Ahmad]

Abu Huraira «& farmaate hain:

"Allah ke Rasool # ne farmaayaa: 'Kya tum jaante ho muflis kaun hai?' Logon
ne kaha: 'Hamaare darmiyan muflis to Wahi manaa jata hai jis ke paas dirham
aur mataa’ na ho.! Aap ne farmaayaa: ‘Lekin meri ummat mein muflis Wo hai jo
Qiyaamat ke din namaz, roza aur zakaat (jaisi nekiyan) le kar aayega, lekin
haal ye hoga ke usne fulaan ko gaali di hogi aur fulaan par tohmat lagayi hogi,
fulaan ka maal khaya hoga aur fulaan ko maara peeta hoga. To (hagdar
aayenge to) is ko aur us ko us ki nekiyan de di jaayengi. Aur agar hisab
barabar hone se pehle hi us ki nekiyan khatam ho jaayen to un (hagdaron) ke
gunah us par daal diye jaayenge aur usey ghaseet kar Jahannam mein phenk

diya jaayega.” [Muslim]

34. Hattal imkaan 'amal chupana

Allah ke Rasool #2 ne farmaayaa:
"Allah ta'ala us bande ko bahot pasand karta hai jo Allah se darne wala,
parhezgaar ho, muttaqi ho aur apne aap ko shohrat se bachaye rakhta
ho." [Muslim]

Rabee' ibne Khusaim ki baandi kehti hain:

"Rabee’ 4 ka 'amal sab ka sab makhfi huwa karta tha. Agar koi shakhs
un ke paas aise waqt mein aata jab Wo mus’haf khole tilaawat kar rahe
hote to us ke aate hi fauran mus’haf par kapda daal kar usey chhupa

dete they.” [Hilyat ul Awliya]

Hassan bin Abi Sinaan ki biwi farmaati hain:

"Hassan mere paas bichone par aate lekin phir mujhe usi tarah dhoka
dete jaise ek maa apne bachche ko dhoka deti hai. Jab unhen yageen
ho jata ke main so chuki hoon to chupke se bistar se alag ho jate aur

namaz mein mashgool ho jate.” [Hilyat ul Awliyal

35. Apne 'amal ko kam samjhna

Amyr bin Maymoon farmaate hain:

(Umar bin Khattab ke paas) ek naujawan aaya aur un se kaha: 'Aye
Ameer ul Mo'mineen, aap ke liye Allah ki taraf se khushkhabri hai. Aap
ko Allah ke Rasool # ki sohbat mili, Islam mein saabit gadmi naseeb hui,
phir aap Musalmanon ke waali bane to aap ne adl bhi kiya, phir ye
shahaadat ka martaba! Hazrat Umar ne us se kaha: 'Meri chaahat to bas
yahi hai ke mera mu’amla baraabar saraabar kar diya jaye. (Ye

khilaafat) na mujh par wabaal bane na mere liye sharf bane.” [Bukhari]

Abdullah bin Umar & farmaate hain:

"Hazrat Umar bin Khattab 2 se kaha gaya: 'Aap apne baad kisi ko khud
hi Khalifa kyun nahin banaa dete?’ Unhone kaha: 'Agar main kisi ko
Khalifa bana doon to Khalifa banane mein Abu Bakr Siddeeq . ka uswa
maujood hai jo mujh se behtar they. Aur agar main Khalifa na banau to
is mein bhi mujh se behtar shakhs Allah ke Rasool # ka uswa maujood
hai. Is par logon ne un ki tareef ki to kehne lage. Mujhe Allah se
(mulagat ki) raghbat bhi hai aur khauf bhi hai. Meri chaahat to bas itni
hai ke main is (khilaafat ke) mu’amle mein is tarah najaat pa jaaon ke
na ye mere liye sharf bane na hi mujh par wabaal bane. Zindagi bhar
mein ne (khilaafat ka) ye bojh uthaya aur ab marne ke baad bhi main is

ka bojh apne zimme nahin le sakta.” [Bukhari wa Muslim]

36. Achchi niyyat ke zariye aadaat ko bhi hasanaat banaana

Abu Musa Ash'ari & farmaate hain:

"Maine Hazrat Muaz bin Jabal & se poocha: Aap Quran kaise padhte
hain? Unhon ne kaha: Main qgirat karta hoon, phir so jata hoon, phir uth
kar giyam ul lail karta hoon. Is tarah main apni neend ke zariye apne
qiyam ul lail ke liye quwwat haasil karta hoon. Pas main apni neend par
bhi isi tarah ajr o sawaab ki niyyat rakhta hoon jaisa ke apne giyam ul
lail par ajr o sawaab ki talab rakhta hoon.” [Ibne Hibban]

Saheehain ki riwaayat mein hai:

"Mujhe apni neend par bhi us ajr o sawaab ki umeed hai jo mujhe apne

qiyam ul lail par umeed hai.” [Bukhari wa Muslim]

37. Gunah ke mu’amle mein mujaaharat se bachna

Al JB
[va 0] 315 LA 8 AT e 3 15087 5l 8 Aol 2023 OF O i Gl O
:‘LUL/.g&L;)Ul

SonErd Lol o s LN It Sedd e 1 Sz

L] < e sl e
Allah ta'ala ka farmaan hai:
"Jo log is baat ko pasand karte hain ke ahle imaan ke darmiyan be-
haya'i aam ho, un ke liye dunya mein bhi dardnaak azaab hai aur
aakhirat mein bhi."” [Surah An Noor 19]

Allah ke Rasool #2 ka farmaan hai:

"Mere har ummati ke liye adfiyat hai lekin mujaahireen ke liye nahi!
Mujaaharah ye hai ke aadmi raat ke andhere mein koi (bura) '‘amal kare aur
Allah ta'ala ne us ke gunah par parda daale rakha tha lekin Wo (apne gunahon
ko logon mein bayan karta hua) kahe: Aye fulaan, raat mein maine aisa aur
aisa kaam kiya. Jabke Allah ta'ala ne us ke gunah par parda daal rakha tha

lekin ye subah hote hi Allah ke us parde ko hataa deta hai." [Bukhari wa Muslim]

38. Kisi neki ko hageer na samjhna

Allah ke Rasool #2 ka farmaan hai:
"Kisi bhalai ko hageer na samajhna chahiye, khawah apne (musalman)

bhai se khush mizaaji se milna hi kyun na ho." [Muslim]

39. Kisi gunah ko haqeer na samjhna

Abdullah bin Mas'ood % se riwaayat hai ke:

"Allah ke Rasool £ ne farmaayaa: 'Khabardaar chhote chhote gunahon
se bachte raho, kyun ke jab wo admi ke khilaaf jamaa ho jayenge to
usey halaak kar dete hain.! Aur Allah ke Rasool # ne iski ek misaal
bayaan ki. Jaise ek qafle ne kisi bayaban mein padao daala, phir jab
khane ka waqt aaya to log yahan wahan bikhar gaye aur har shakhs
yahan wahan se lakdi ka ek ek tukda le kar aaya, yahan tak ke lakdiyon
ka ek dher ho gaya. Phir unhon ne usme aag jalayi aur usme jo bhi daala

usey paka liya." [Musnad Ahmad] (Hasan)

Ibne Mas'ood & farmaate hain:

"Momin apne gunahon ko aisa dekhta hai jaise wo kisi pahaad ke
neeche baitha ho aur dar ho ke wo pahaad abhi us par gir padega. Is ke
bar’aks ek faaqjir (ya'ani munaafiq) apne gunahon ko aisa samajhta hai
jaise koi makhkhi ho jo uski naak par se guzri jise usne haath se is tarah
udaa diya.” (Hadees ke raawi) Abu Shihaab ne apne haath ko apni naak

par se udaa kar dikhaya. [Bukhari]

Allah ke Rasool #2 ka farmaan hai:
"Bandaa apni zabaan se Allah ki narazgi ki baat karta hai aur is ki zaraa
parwah nahin karta lekin is baat ki wajah se wo jahannam ki gehraiyon

mein phenk diya jata hai." [Bukhari wa Muslim]

Allah ke Rasool #& ka farmaan hai:
"Aadmi apne saathiyon ko hasaane ke liye (galat) baat karta hai jis ki
wajah se wo Surayya se bhi zyada door ja girta hai.”

[Musnad Ahmad] (Hasan)

40. Aakhir umar mein 'amal badha dena

Allah ke Rasool #2 ka farmaan hai:

"Jibreel alaihis salaam har saal mere saath ek martaba Quran ka daur
karte they. Is saal unhon ne mere saath do martaba Quran ka daur kiya
hai. Mujhe lagta hai ke ab meri wafaat ka waqt aagaya hai.”

[Bukhari wa Muslim]

Abu Hurairah < farmaate hain:

"Allah ke Nabi £ har saal Ramazan mein 10 dinon ka e'tekaaf karte they

lekin jis saal aap ki wafaat hui us saal aap ne 20 dinon ka e'tekaaf kiya
tha."” [Bukhari]

Imam an Nawawi ne is hadees ko jis baab mein bayaan kiya hai us ka unwaan is tarah
hai:

Is baat ki targeeb ke aakhir umar mein khair ke kaamon ki hirs mein

izafa hona chahiye. [Riyaz us Saliheen]

